Nis ni rguad ganiban

Agua que da vida

Rbidxruua, rbidxyaniia canza rguiliia lii,
caiyd, caiguét zugaa adxu ni nady xjabnii.
Zaalacaa xnez guiw, zaalacaa laan ra zin
rbidxdia nis, nis ni dizi rdali laan zin,
écunuu?, da bguad ganiban laa bniaty.

Nis, nis ni rguad ganiban laa bniaty,
bdali, adruguisiaandiuu bniaty, adyagdiuu.
Adguisandiuu guibidxroo guibidxyandu,
tal adliidii, siast laxtédu, dizi yaandu.

Nis, nis ni rdaguéli, ne ni rguad ganiban
adgunliadxdiuu, adyagpaquidiiu nez lo dan.
Nis ni ree bniety adguinitylodiiu yandan,
nis, lii ni rguaduu laa bniety ganiban.

